
 ئاخفتنەکا دەستپێکێ:
داســـتانا کـــەلا دم دم ڕەنگڤەدانـــەکا مـــەزن د فولکلـــۆر و 

چانـــدا کوریـــدا هەیـــه ، تـــا ئـــەوى ڕادەیى کـــو دەمێ باســـێ هەر 

بیاڤەکـــێ دیـــرووکا کوردان بهێتەکـــرن، وەکو: خوشـــمێرى، گیانێ 

نەتەوایەتـــى، بەرگرییـــا ژ ئـــاخ و وەلاتـــی یـــان شـــەرکرن دژى 

دوژمنێـــن داگیرکەرێـــن ئاخا وەلاتى، ئەســـتەمە باســـى ڕوودانا 

کـــەلا دم دم و خانـــێ لەپزێریـــن نەهێتەکرن. 

ئـــەڤ داســـتانە گەلـــەك هـــزران بخۆڤـــە دگرێـــت، وەکو: 

مێرانییـــا کـــوردان، شـــەر دژى داگیرکـــەران، ئێکگرتنـــا مللەتـــێ 

کـــورد، حەزژێکرنـــا وەلاتى، ڕەفتارێـــن درندانە یێـــن داگیرکەران 

دژى مللەتـــێ کورد...هتـــد. ل ئەڤێـــرێ باشـــە هنـــدەك پرســـیار 

بهێنەکـــرن، مینـــا: ئەو چ هـــزرە د ئەڤێ داســـتانێدا هاتى؟ ئایا 

هـــزرا نەتەوایەتییـــا ئەوروپی یـــا نوییە؟ بۆچی ئەڤێ داســـتانێ 

د جڤاکـــێ کوریـــدا گەلـــەک دەنگڤەدایـــە ؟ ئایـــا ڕاســـتە هـــزرا 

نەتەوایەتـــى یـــا د ئەڤێ داســـتانێدا هاتى وئارمانجـــا ئەوێ یا 

ســـەرەکى دامەزراندنـــا دەولەتا کوردســـتانێ بوو؟ باشـــە ئەگەر 

ئـــەو هـــزرا د ئەڤێ داســـتانێدا هاتـــى بلندکرنا ئالایـــێ دەولەتا 

کوردســـتانێ بیـــت، پـــا بۆچـــی بەلاڤبوونـــا هـــزرا نەتەوایەتییا 

ئەوروپـــی د ناڤ تـــەخ و چینێـــن جڤاکێ کوردیدا گیـــروو بوو؟ 

بۆچـــی کـــوردان ئـــەڤ کاودانە بۆ خـــۆ ب دەرفـــەت نەدیتن کو 

دەولەتەکـــێ بدامەزرینـــن؟ و گەلەک پرســـیارێن دى.

داستـــانــــا کـــەلا دم دم خـــواندنەکا 
بـــەراوردکــــاری د نــــاڤــــبــــەرا هـــــزرا 
نەتەوایەتییـــا داســـتانێ و ئەوروپیدا

“دەمـــێ ب هویرى ئـــەڤ داســـتانە دهێتـــە خواندن، 
گەلـــەك هـــزر تێدا دیاردبـــن، هزرا ژ هەمییـــان ڕوهنتر 
هـــزرا نەتەوایەتى و قارمانییا کوردانـــه . دبیت هەبوونا 
ئەڤـــێ هزرێ ئەڤ داســـتانە تا نوکە زینـــدى هێلابیت”

 “ئەڤ بەرپەرە دێ هەولا بەرسڤدانا ئەوان پرسیاران ب پشتبەستنێ 

ل ســـەر ئـــەوان ژێدەرێـــن دیرووکییێن نێزیکـــى ڕوودانێ دەن”

 ئێـــك: هـــــزرا نەتەوایەتـیـیــــا ئــەوروپــــی یا نوى: 
دەرکــــەڤــــتـــــن، وەرار و بـــنـــەمــــــا:

شۆڕەشـــگێرێ   )Louis Kossuth-کوســـوس )لویـــس 

دبێژیت:»دڤێـــت  نوزدێـــدا  چەرخـــێ  د  هنـــگاری  بەرنیاســـێ 

هـــەر مللەتەکـــى حکومەتـــا خۆ یـــا تایبـــەت هەبیـــت، دڤێت 

یێـــن  سیاســـی  ســـنوورێن  ل گـــەل  نەتەوایەتـــى  ســـنوورێن 

ئێکگرتـــى بن«)ورســـلي، 1990،73(. هەروەســـا هزرڤانـــێ بـــوارێ 

هـــزرا نەتەوایەتى )ئیرنســـت گیلنـــەر-Ernest Gellner( دبێژیت: 

هـــزرا نه ته وایه تـــی بیـــردوزا مەشـــروعییەتا سیاســـییە، داخوازا 

ئـــەوێ ئـــەوە کـــو ســـنوورێن نەتەوایەتـــى هەڤدژی ســـنوورێن 

سیاســـى نەبن«)غيلنـــر، 1999، 16(. ئەڤ هزر و پێناســـە گوپیتکا 

هـــزرا نەتەوایەتییـــا ئەوروپـــی یـــا نـــوى دهێنـــە هژمارتـــن کـــو 

مەزنترین ئەنجامێن شۆڕەشـــا فەرنســـى بوون1815-1789.

دەمێ شۆڕەشا فەرنسى ل سالا 1789ێ ڕووداى، ستوونێن 

حوکمرانی و ژیانێ ل ئەوروپا مەســـیحى ل ســـه ر ســـێ ســـتوونان 

بـــوون، ئەو ژی: »)پاپا- کەنیســـە(، )ئيمپراتور- مه لك(، دەرەبەک«، 

بەلێ شۆڕەشـــا فەرنســـى ئەڤ ســـتوونە ژناڤبرن و ل جهێ ئەوان 

ســـتوونێن »یەکســـانى، دادپـــەروەرى، برایەتـــى« بەلاڤکـــرن. ل 

دەمێ شۆڕەشـــا فەرنسى ل ســـالا 	181ێ بدووماهی هاتى، ئێدى 

مللەتێـــن ئەوروپـــی نەشـــیان بزڤرنە ژیانـــا بەرى ســـالا 1789ێ، 

لـــەورا کۆمەکا هزران پشـــتى ســـالا 	181ێ دەرکەفتـــن کو تووڤێ 

ئەوان د شۆڕەشـــا فەرنســـیدا هاتبوونە چاندن، و مللەت ل دویڤ 

ئەڤـــان هـــزران هاتنە ڕێکخســـتن، مینـــا هزرێـــن: » نەتەوایەتى، 

سوشـــیال، پـــارزگارى، ئازادى...هتـــد«. هـــزرا نەتەوایەتى ئێك ژ 

مەزنتریـــن هـــزران بـــوو کو ل دەمێ کاودانێن شۆڕەشـــا فەرنســـی 

دەرکەفتـــی و ل چەرخـــێ نـــوزدێ ل کیشـــوەرێ ئەوروپـــا وەرارەکا 

ئێکجارمـــەزن بخۆڤـــە دیت، تـــا ئـــەوى ڕادەیى دبێژنـــە چەرخێ 

نـــوزدێ ل ئەوروپایـــێ »چەرخـــێ نەتەوه یان«، ئه ڤـــه ژى ده مێ ل 

ســـالا 1848ێ ئێکەم شۆڕەشـــێن نەتەوایەتـــى ل ئەوروپا ڕووداین 

و ئێکەم دوو دەولەت ل ســـەر بنەمایێن هـــزرا نەتەوایەتى هاتینە 

ئاڤاکـــرن، ئـــه وژى: ئەلمانیـــا و ئیتالیـــا ل ســـالێن 1870-1871ێ 

بـــوون )هویزنجا، 1972، 4	1-		1؛ هیـــز، 1987، 90-49(.

هـــزرا نەتەوایەتییـــا ئەوروپـــی چـــار بنەما بۆ پێناســـەکرنا 

هـــەر مللەتەکـــێ كو دڤێـــت بۆ خـــۆ دەولەتەکـــێ بدامەزرینیت و 

حوکمرانییـــێ ل خۆ بکەت، دانان. ئـــەوى مللەتى ل دویڤ ئەڤان 

بنەمایان ماف هەیە بۆ خۆ دەولەتەکێ بدامەزرینیت کو ســـنوورێن 

ئەوێ یێن سیاســـى یێن ئێکگرتى بن ل گەل سنوورێن ئەوێ یێن 

نەتەوایەتـــى )نەژاد( و ئەڤ بنەمایـــە ئەڤێن ل خوارێ نە:

نـــەژاد: گەلەک زانایێن ل ســـەر هـــزرا نەتەوایەتى کار . 1

کریـــن، دبێـــژن گرنگتریـــن فاکتەر يـــان بنەمایێ هزرا 

نەتەوایەتى؛ نـــەژادە، ئانکو ڕەگەزە، بۆ نموونە ڤەکۆلەر 

)د.گلاتەر-D. Glater( ل سەر ئەڤی بنەمایی دبێژیت: 

»زمـــان ســـنوورێن نەتەوایەتی دیار ناکـــەت، بەلکو 

نـــەژاد دیـــار دکەت«)هوبســـباوم، 1999، 21(.

زمان:کـــۆمــــــەکا زانــــایـــێــــــن دى باســـى بنەمایێ . 2

زمانـــى دکــــــەن کـــــو کــــــاریگەرترین بنەمـــا د هزرا 

نەتەوایەتیدایە، بۆ نـــــــموونە ڤـــــــەکۆلەر )ڕیتشـــارد 

بـــوخ-Richard Buch( ل ســـــــەر ئەڤـــی بنەمایـــی 

دبێژیت:ئـەڤ بـنەمـــایه  ب تـــنــێ بەسە بۆ دیاریکرنا 

هـــەر نەتەوەیەکی«)هوبســـباوم، 1999، 28(.

ئـــەرد: ئەڤ بنەمایـــه  وەکو هـــەردوو بنەمایێن دى د . 3

بنیاتێ هـــزرا نەتەوایەتییا ئەوروپیـــدا یێ گرنگ نینە، 

چونکـــی د بنەرتـــدا، ئەگەر ئەرد نەبیـــت، ئەو مللەت 

و نەتـــەوە نینـــە، ل ســـەر ئەڤـــی بنەمایـــى ڤەکۆلەر 

)لیســـت-List( دبێژیت: »هژمـــارا مەزن یا وەلاتییان 

و ئەردێ بەرفرهـ... دوو مەرجێن ســـەرەکینە بۆ هەر 

.)3٦ ،1999 نەتەوە یه كا سادە...«)هوبسباوم، 

و . 4 دیـــرۆك  بنەمایـــێ  ســـه باره ت گرنگییـــا  دیـــرۆك: 

ژیانـــا پێکڤـــە یـــا مللەتـــان د هـــزرا نەتەوایەتییـــا 

)Ernest Renan-ئەوروپیدا، هزرڤان)ئارنســـت رینان

ی دیارکرییـــە، دەمـــێ دبێژیـــت: »هـــزرا نەتەوایەتى 

ل ســـەر دیرووکـــەکا ســـەربەرز، زەلامێـــن مـــەزن...

ســـەربوورێن پێکڤـــە ئاڤادبیـــت کو هەمـــى پێکڤە 

هێزەکا ئێكگرتـــی چێدکەن«)هرتز، 2009، 18(.

 دوسەیا بەرخوەدانا کەلا دم دم

ئەڤە هەر چـــار بنەمایێن هزرڤانێـــن ئەوروپیانە، ئەوێن ل 

ســـەر هـــزرا نەتەوایەتى دانايـــن و تا نوکە ژى ڤەکۆلینان ل ســـەر 

دكـــه ن کا کیـــژ کاریگەرتـــرە، و هەمى ئـــەڤ بابەت و شۆڕەشـــێن 

نەتەوایەتـــى پشـــتى شۆڕەشـــا فەرنســـی دەرکەفتـــن، ئانکو ئێك 

ژ ئەنجامێـــن هـــەرە مەزنێـــن ئەڤـــێ شۆڕەشـــێ؛ دەرکەفتنـــا هزرا 

نەتەوایەتـــى و وەرارا ئـــەوێ بوو.

 دوو: هزرا نەتەوایەتى و بەرخودانا مللى د داســـتانا 
کەلا دم دمدا 1609-1608:

داســـتانا کـــەلا دم دم ئـــەوا ل هـــەردوو ســـالێن 1608-

1609ێ ڕووداى، ئێـــك ژ داســـتانێن هـــەرە مەزنێـــن کوردانە یێن 

کـــو بەربەلاڤبوونەکا بـــاش د ناڤ مللەتێ کـــورددا بخۆڤە دیتى، و 

ئـــەم ژ ڕاســـتییێ دوورناکەڤین، دەمێ ئەم دبێژین کو چ داســـتان 

يـــان چیرۆک يـــان هەر کاودانـــەکا دى یـــا دیرووکـــى وەکو ئەڤێ 

داســـتانێ د هـــەر چـــار پارچەیێـــن کوردســـتانێدا بەلاڤنەبوویـــە، 

تـــا ئـــەوى ڕادەیـــى، هەمـــى دەڤەرێـــن کوردســـتانێ هەولدایە بۆ 

خـــۆ جهەکـــى د ئەڤێ داســـتانێدا پەیـــدا بکـــەن، دا ژ قارەمانییا 

کـــوردان ئـــەوا ل کـــەلا دم دم ڕووداى؛ بێ بەهـــر نه مینن.

دەمـــێ ب هویرى ئەڤ داســـتانە دهێتـــە خواندن، گەلەك 

هـــزر تێـــدا دیاردبن، هـــزرا ژ هەمییـــان ڕوهنتر هـــزرا نەتەوایەتى 

و قارمانییـــا کوردانـــه . دبیـــت هەبوونا ئەڤێ هزرێ ئەڤ داســـتانە 

تـــا نوکـــە زیندى هێلابیـــت، و بـــه راوردا هـــزرا نەتەوایەتـــى یا کو 

د ئەڤـــێ داســـتانێدا هاتـــى ل گـــەل یـــا ئەوروپـــى دهێتەکرن و 

هنـــدەک دەنگ بلند دبـــن و دبێژن کو هـــزرا نەتەوایەتى ل دەڤ 

کـــوردان بـــەرى ئەوروپییـــان پەیدابوویە. ب کورتی ئـــەو هزرێن کو 

ب هـــزرا نەتەوایەتیڤـــە دهێنەگرێـــدان ، ئەوێـــن د داســـتانا کەلا 

دم دمـــدا هاتیـــن، ئەڤ هـــەر ســـێ هزرێـــن ل خوارێنە:

 

 خانێ کوردان و میرێ کورمانج و کوردستانێ:
په یڤێن}میـــر و خانـــێ کـــوردان{ گەلـــەک جـــاران د ئەڤێ 

داســـتانێدا هاتینـــە، هـــه ر وه ك د ئەڤان بەیتانـــدا هاتى:

خوەلى سەرێ شاهـێ ئورمیێ
هەفت ســـالان ســـەرە خوە 
نیهاریـــێ پۆشـــیا  گرێـــدەت 
رابـــوو ژ کرمانجیی خانـــەك 
)کاپلان، 2019، ٦3(

خانـــێ کـــوردان وێ رابوویـــە
کریـــە خـــوە  مـــالا  قەســـتا 
مـــــەلاییەك مــێـــــڤانێ وییە
)کاپلان، 2019، 92(

خانێ کـــوردان وێ چێدکرن
بەرسمتن رســـاس تێ دکرن
دا خــوە بــــەر تـــــۆپـــان بگرن
)کاپلان، 2019، 103(

خــــانەك هـــــــاتى ژ تــەهرانێ
عەسکەر کــێــــشا هــــەتا وانێ
»چ خانە رابووى کوردستانێ«
)کاپلان، 2019، 127(

 دوسەیا بەرخوەدانا کەلا دم دم

 شەرێ کوردان ل گەل عەجەم، تورك و مه غولان:
دەمێ ئەڤ داســـتانە دهێتەخواندن، حەماســـەتکا ئێکجار 

مـــەزن ل دەڤ کەســـێ کـــورد پەیدادبیـــت، نەخاســـمە د ئـــەوان 

بەیتاندا ئەوێن باســـى شـــەرێ کوردان و بەرگریکرنـــا ئەوان ژ کەلا 

خـــۆ دژی دوژمنێـــن کـــوردان ل ئـــەوى دەمـــى »عەجـــەم- ئانکو 

فـــارس-، تـــورك و مەغولان«. کورد یێن بەرنیاســـن کـــو مللەتەکێ 

قەهرمانـــن و ژ بەره یێـــن شـــەرى نارەڤـــن، بەلکو گەلـــەک جاران 

هاتینەنیاســـین ب )ســـوارێن ڕۆژهەلاتێ( )توفیق، 2012، ٦1-٦2(. 

ل خـــوارێ هندەك نموونەنە کا چەوا داســـتانا کەلا دم دم باســـى 

ئەڤێ چەنـــدێ کرییە: 

پێجنسەد مرجن پێجنسەد تەور
تـــــۆز بەر ئەســـمانان بـــوو عەور
دێ تێکـــەل بـــن کـــورد و گـــەور

لهاز پێجنسەد  پێجنسەد مرجن 
گازەگاز بـــوو  دمدمـــى  ســـەر 
دێ تێکـــەل بـــن کـــورد و بـــەراز

مــــــرجــــــن  پـــێـــجـــنـــســــــەد 
پـــێـــجـــنـــســــــەد مـــــاهــــــۆل
ســـەر دمدمـــى بـــوو گۆلەگـــۆل
دێ تێکـــەل بن کـــورد و موغول

پێجنسەد مرجن پێجنسەد بێرك
نرکەنـــرك بـــوو  ســـەر دمدمـــى 
دێ تێکـــەل بـــن کورمانج و ترك

پـــێـــجـــنـــســــــەد مــــرجن 
پـــێـــجـــنـــســــــەد گــــولنگ
ســـەر دمدمى بـــوو رنگەرنك
دێ تـــێــکەل بن شێر و پلنگ
)کاپلان، 2019، ٦2(

بـــوو شـــەر و ڤێکـــرا، ڤیکڕا
ســـەرێت رمان چوونە تێکڕا
کــــــــــــــــورد و عـــــــــەجەم 
بــــــــــــــــەر بـــــــوون یەکـــڕا
نرکەنرکە بـــوو  ئــــــــــوردیان 
بوو شـــەرێ کورمانج و ترکە
ســـەر فرین ژ ئەڤـــان کورکە

ئۆوردیـــان بـــوو گۆلـــە گۆلە
خوەشمێران شیر دانە شۆلە
بوو شـــەرێ کـــورد و موغولە

ئۆردیـــان بـــــوو لــــەمەلەمە
مەیـــــدانێ بوو تـــۆز و تەمە
بــــــوو شەرێ کورد و عەجەمە
)کاپلان، 2019، 18٦(

 دوسەیا بەرخوەدانا کەلا دم دم

“داســتانا کــەلا دم دم ئــەوا ل هــەردوو ســالێن 1609-1608 
ڕووداى، ئێــك ژ داســتانێن هــەرە مەزنێــن کوردانــە یێــن کو 
بەربەلاڤبوونەکا باش د ناڤ مللەتێ کورددا بخۆڤە دیتى”

 گازییا مللەتێ کوردان:
هـــزرا ژ هەمییـــان بالكێشـــتر د ئەڤـــێ داســـتانێدا هاتى، 

گازییـــا خانـــێ لەپزێرینـــه  بـــۆ میـــر و ئاغایێـــن کـــوردان کـــو ب 

ئێـــك ژ ڕەگەزێـــن هـــزرا نەتەوایەتـــى دهێتەهژمارتـــن، ئـــەو ژى 

هـــزرا هه وارهاتنـــا کـــوردان ژبـــۆ هاریکارییـــا خانـــێ لەپزێرینـــە، 

پشـــتى هێرشـــێن لەشـــکەرێ شاهـ عەباســـێ ســـەفەوى )71	1-

1629( ل ســـەر کـــەلا دم دم تونـــد بوویـــن و کـــەل کەفتيیـــە 

دبـــن مەترســـییا ڕوخانـــێ و کەفتنێـــدا، د گەلـــەک بەیتێن ئەڤێ 

داســـتانێدا هاتيیـــه  كـــو خانێ لەپزێریـــن نامه  و کاخـــەزان بۆ میر 

و ئاغایێـــن کـــوردان فرێدکـــەت و داخـــوازا هاريكاريیـــێ ژ ئـــەوان 

دكـــه ت، هه روه كـــو د ئەڤان نموونەیێـــن ل خوارێدا هاتی:

مـــــلا تــەیـــــبۆ بــلــەزیــنە
کــاخــــــەزان بـــنــــڤیسینە
نـــاڤ ئیســـلامێ بگێرینـــە
عـه جه می دور ل مه  گرتینه 
مە شـــەرە، چ سولحە نینە

هوون لـــەز کـــەن و بلەزینن
مـــەلا کاتبێـــت مـــن بینـــن
حــوبــرى ل کـاخەزان برەشینن
نــــــاڤ مـــیـــــرەکان ڤەبژینن
بۆ مـن عەسکەرى جەمینن...

رێکر بـــۆ میرێ دهوکێ...

رێکر بۆ پاشـــایێ وانێ...

رێکر بۆ میرێ مووشێۆ...

رێکر بۆ میرێ هەکارى...

رێکر بـــۆ میرێ زاخویێ...
)کاپلان، 2019، 148-147(

 سێ: بەروردکرنا هەردوو هزران و دەرئەنجام:
هزرێـــن  هـــەردوو  بـــۆ  هـــوور  بـــەراوردەکا  و  خوانـــدن 

نەتەوایەتـــى یێـــن کو د داســـتانا کەلا دم دم و هـــزرا نەتەوایەتییا 

ئەوروپیـــدا هاتین، ئەڤ ڕاســـتییێن ل خـــوارێ دیار دبن:

د داســـتانا کـــەلا دم دمـــدا ناســـناڤێ »خانـــێ کـــوردان« 

هاتییـــە، کـــو ئێـــك ژ ئـــەوان هـــزران یێن کو تـــا نوکە هەســـتێ 

نەتەوایەتـــى ل دەڤ کـــوردان دئازرینیـــت، ئـــەم دشـــێین ببێژین 

کـــو ئەڤ ناســـناڤە دهاتـــە بکارئینان ل ئەوى دەمـــى و د دیرووکا 

کوردانـــدا نە ناســـناڤەکێ نامـــۆ و )غریب( بوو، بـــۆ نموونە دەمێ 

هێرشـــا تەیمور لەنگى ل سەر کوردســـتانێ ل سالا 1387ێ میرێ 

میرگەهـــا هـــەکارى )عزالدیـــن شـــیر( شـــەرێ ئەوى کر، پاشـــان 

میرێ هەکارى نەشـــیا ل شـــەرى بەردەوام ببیت و دان ب مەزنییا 

)ته یمـــوور لەنگـــى( ئینـــا و بەرامبـــەرى ئەڤێ چەنـــدێ )تەیموور 

لەنگـــى( »عزالدین شـــیر وه ك مه لکـــێ کوردســـتانێ دامەزراند«. 

)گولـــی، 2017، 53-54(. ل دەمـــێ میـــر شـــەرفخانێ بەدلیســـى د 

بەشـــێ دوویـــێ یێ پەرتووکا خۆ )شـــەرفنامە(یێدا - ئەوا ل ســـالا 

96	1-97	1ێ ژ نڤیســـینا ئەوێ  ب دووماهی هاتى- باسى ئەوان 

هـــەر پێنـــج بنەمالێن میرێـــن کوردان یێـــن بناڤودەنـــگ دکەت، 

ئـــەوژی )ئـــەردەلان، هـــەکارى، بەهدینـــان، بوتان، حســـنکیف( 

و ب ئەڤـــى ڕەنگـــى دنڤیســـت: »د بیرهینانـــا مەزنێـــن حاکمێن 

کوردســـتانێدا ئەوێـــن کو داخوازا ســـەلتەنەتێ و ســـەربەخۆییێ 

ب ئاشـــکرایی نەکـــری، بەلێ هندەک جاران گۆتـــار وپارە ب ناڤێ 

ئـــەوان دهێنەگۆتـــن« )البدلیســـی، 200٦، 11٦(. هەروەســـا دەمێ 

شـــەرفخان باســـى میرێ بەهدینان )سولتان حســـین(ی دکەت، 

دبێژیـــت: ڕێـــزا ئـــەوى ل کوردســـتانێ گەلـــەک یا مـــەزن بوو تا 

بوویـــە : مەرجەعێ ئێکـــێ د ناڤ حاکم ومیرێن کوردســـتانێدا« 

)البدلیســـی، 200٦، 138(. گەلـــەك نموونەیێـــن دى یێن هەنە، چ 

ل ســـەر دەمێ ئیســـلامى يـــان ســـەردەمێ نوى و ئـــه ڤ هزرە یا 

گرێـــدای نەبوو  ب خانـــێ لەپزێرینڤه، بەلکو ل ئەوى دەمى هزرەکا 

ئاســـایی بوو، چونکو کوردســـتان ب وەلاتێ کوردان دهاتەنیاسین 

و میرێـــن کـــوردان حوکمرانییا کوردســـتانێ دکر و ئاریشـــە نەبوو 

ل بـــن ســـیبەرا ئەڤـــێ ئیمپراتووریەتـــێ يان یـــا دى بن.

 دوسەیا بەرخوەدانا کەلا دم دم

 دوسەیا بەرخوەدانا کەلا دم دم

 شەرێ کوردان ل گەل عەجەم، تورك و مه غولان:
ئـــەڤ هزرە ژی ل ئـــەوى دەمى هزرەکا ئاســـایی بوو و ب 

ســـەدان جـــاران ل چەرخێن ئیســـلامى و نوى، باســـى بەرگریکرنا 

کـــوردان ژ ئاخـــا خـــۆ ل دەمێ هێرشـــێن مللەتێن بیانـــى هاتینە 

ســـەر کوردســـتانێ، هاتییە كرن، مینا: هێرشێن عەرەبان، فارسان، 

مەغـــولان و تـــورکان، بـــۆ نموونە میر شـــەرفخان دەمێ باســـى 

شـــەرێ میرێ هـــەکارى عزالدین شـــیر و صوفـــی خەلیلی ئەوێ 

میرێ تورکمانان حســـن بەگى ئاق قوینلوى ل ســـالێن بیســـتان 

ژ چەرخـــێ پازدێ ڤرێکرى، دکەت و پشـــتى صوفی خلیل شـــیای 

میرگەهـــا هەکارى بگریت ب ئەڤی ڕەنگى میر شـــەرفخان باســـى 

تورکمانـــان دکەت: »پشـــتى عز الدین شـــیر كوشـــتى...میرگەها 

هەکارى چوو ل بن دەســـتێ بیانییێن تورکمانان...«)البدلیســـی، 

200٦، 125(. دیســـان دەمێ شەرفخان باســـى میرگەها حسنکیف 

ل ســـەردەمێ هێرشـــێن تورکمانـــان دکـــەت، دبێژیـــت: تورکمان 

ل ســـەر دەمێ ســـولتانێ ئەوان حســـێن بـــک بایندوری شـــیان: 

»دەســـتێ خـــۆ بدانـــە ســـەر کوردســـتانێ« کو میرێ حســـنکیف 

هێرشـــاندا  ئـــەوان  د  خه لـــه ف«  »مەلـــەک  دەمـــى  ئـــەوى  ل 

دهێتەکوشـــتن )البدلیســـی، 200٦، 172-173(. و ل گەلەک جهێن 

دى باســـى ئەڤـــان شـــەران هاتییەکـــرن، ل دەمێ ســـەفەوییێن 

ئیرانێ کوردســـتان داگیرکرى ل دەســـتپێکا چەرخێ شـــازدێ، و ل 

دەمێ کوردســـتان کەفتیە ل بن حوکمرانییا ئوســـمانیاندا.

 گازییا مللەتێ کوردان:
دبیـــت ئەڤ هـــزرە تـــا ڕادیەکی یـــا جیاواز بیـــت ل گەل 

هەردوو هزرێن دى، بەلێ دیســـان د ژێدەرانـــدا هاتییە کو کوردان 

ل هنـــدەک جهـــان و ســـەردەمان پێکڤـــە دژی داگیرکەران شـــەر 

کرییە، باشـــترین نموونە ئەوە، ل دەمێ شـــەرێ قوچ حســـار يان 

قرەغین دەدە ل ســـالا 16	1ێ دەمێ مه ولانا ئیدریسێ بەدلیسى 

پێکول کرین و ل دویڤ داخوازییا ســـولتانێ ئوســـمانی ســـەلیمێ 

ئیکـــێ )12	1-20	1( میریـــن کـــوردان کـــۆم بکەت و لەشـــکەرەکێ 

کوردان بدامەزرینیت دا ســـەفەوەییان ژ کوردســـتانێ دەربێخیت، 

هەولێـــن ئـــەوى ب ســـەرنەکەفتن، بەلـــێ زۆربەیا میرێـــن کوردان 

شـــەرێ ســـەفەوییان کـــر و ژ ویلایەتـــا دیاربەکرێ دەرئێخســـتن 

پشـــتى ســـولتانێ ئوســـمانى بیقلو محه مه د یـــێ تورکمانى کرییە 

سەرۆکێ لەشـــکه رێ کوردان)البدلیســـی، 200٦، 391-390(. 

ل دووماهییـــێ یـــا فـــره ببێژیـــن کـــو ئێـــک ژ ئەگەرێـــن 

دەرکەفتنـــا هـــزرا نەتەوایەتـــى ل ئەوروپـــا ئـــەو بوو کـــو مللەتێن 

ئەوروپى نێزیکى )0	( ســـالان بەردەوام د شـــەراندا بوون و کێشە 

یێـــن بـــەردەوام بـــوون، هـــەر ژ ســـالا 1789ێ تـــا 1848ێ، لەورا 

ئـــەڤ هـــزرا نوکـــە یـــا نەتەوایەتى ئـــەم دبینین ب ئەڤـــى ڕەنگى 

دەرکەڤـــت نەخاســـمە کـــو ئەوروپییـــان هەمى هزرێـــن چەرخێ 

ناڤیـــن هێـــلان. بەروڤـــاژی ئەڤێ چەندێ ڕاســـتە ل کوردســـتانێ 

ژى گەلـــەك ســـەردەمێن شـــەرى پەیدابووینە، لێ ئه ڤان شـــه ڕان 

هه مـــی وەلات و مللەتێـــن ڕۆژهەلاتا ناڤەراســـت بخۆ ڤه  نه دگرتن. 

ل ئەڤێـــرێ بـــۆ مە دیـــار دبیت کو هـــزرا نەتەوایەتـــى مەحالە ب 

تنـــێ ل دەڤ ئێـــک مللـــەت پەیدابیـــت دوور ژ جیرانێـــن ئەوی، 

بەلکـــو ئـــەڤ هـــزرە یـــا پەیدابـــووى ژ بـــەر ئـــەوان ئارێشـــه یان 

ئەوێـــن د ناڤبـــه را ئەڤی مللەتـــی و جیرانێن ئەویـــدا پەیدابووین، 

ئانکـــو دەرکەفتنـــا هـــزرا نەتەوایەتـــى دڤێـــت یـــا گشـــتگیربیت 

و نابیـــت ب تنـــێ ل دەڤ ئێـــک مللـــەت پەیداببیـــت.

“هزرا ژ هەمییان بالكێشتر د ئەڤێ داستانێدا هاتى 
گازییا خانێ لەپزێرینه  بۆ میر و ئاغایێن کوردان کو ب 

ئێك ژ ڕەگەزێن هزرا نەتەوایەتى دهێتە هژمارتن”

 ژێده ر وسه روكانی :

أ - ژێده ر ب زمانێ کوردی
کاپان، یاشار. )٢0١9( داستانا کەلا دمدم و خانێ . ١

لەپزێرین، زاخو.

ب - ژێده ر ب زمانێ عەرەبی
البدليسي، شرفخان. )٢006( شرفنامة في تاريخ الدول . ٢

والامارات الكردية، ترجمة: محمد علي عوني، مراجعة: 

يحيى الخشاب، ج١، ط٢، دمشق.

توفیق، هوگر طاهر. )٢0١٢( الكرد والمسألة الأرمنية . 	

		١8-١9٢0، أربيل.

غيلنر، ايرنست. )	١99( الأمم والقومية ، ترجمة: مجيد . 4

الراضي، سوريا. 

گولی، د.نزار أيوب. )	٢0١( إمارة هكاري في العهد . 	

العثماني، دهوك.

هرتز، فردريك. )٢009( القومية في التاريخ والسياسة، . 6

ترجمة: عبد الكريم احمد، مراجعة: إبراهيم صقر، القاهرة.

هوبسباوم، اريك. )١999( الأمم والنـزعة القومية، ترجمة: . 	

عدنان حسن، مراجعة وتحرير: مجيد الراضي. سوريا.

هويزنجا، يوهان. )٢	١9( أعام وأفكار: نظرات في التاريخ . 8

الثقافي، ترجمة: عبد العزيز توفيق جاويد. مراجعة: د. زكي 

نجيب محمود، القاهرة.

هيز، كارلتون. )	١98( التاريخ الأوربي الحديث 89	١- . 9

١9١4، ترجمة: د. فاضل حسين، الموصل.

ورسلي، بيتر. )١990( القومية والاشتراكية في العوالم . ١0

الثاثة، ترجمة وتقديم: صاح سعد الله، بغداد.

ڕاســـتە ئـــەم گەلەك بنەمایێن هـــزرا نەتەوایەتى د داســـتانا کەلا دم دمـــدا دبینین، بەلێ تشـــتێ ئەڤێ ڕوودانێ   

جیـــاواز دکـــەت، ئـــەوە کو هـــزرا نەتەوایەتییـــا ئەوروپی یا نوى تەکەزێ ل ســـەر خالا ئێکگرتنا ســـنوورێن سیاســـی و یێن 

نەتەوایەتـــى یێـــن هەمى مللەتـــان دکەت، ئانکو هـــەر مللەتەک حوکمرانییا خـــۆ بکەت، و ئەم ئەڤێ هزرێ ل کوردســـتانا 

ئـــەوى ســـه رده می، بەلکو ل هەمـــى ڕۆژهەلاتا ناڤەراســـت، نابینین.

“د داســتانا کــەلا دم دمــدا ناســناڤێ »خانــێ کــوردان« هاتییــە، کــو ئێــك 
ژ ئــەوان هــزران یێــن کــو تــا نوکــە هەســتێ نەتەوایەتــى ل دەڤ کوردان 
دئازرینیت، ئەم دشێین ببێژین کو ئەڤ ناسناڤە ل ئەوى دەمى دهاتە 
بکارئینــان و د دیــرۆکا کوردانــدا نــە ناســناڤەکێ نامــۆ و )غریــب( بــوو”

